
Nd. 34. Frumvarp til laga [33. mál]
um breyting á umferðarlögum, nr. 40 23. apríl 1968.

Flm.: Sigurlaug Bjarnadóttir, Ellert B. Schram.

1. gr.
Á 6. mgr. 27. gr. laganna verði gerð svo hljóðandi breyting:
Í stað orðanna "og gildir í eitt ár frá útgáfudegi" komi: og gildir í tvö ár frá

útgáfudegi.

2. gr.
Í stað málslíðarins "Heimilt er að ákveða, að hlutaðeigandi" o. s. frv. í 6. mgr.

27. gr. laganna komi: Aður en ökuskírteini er endurnýjað, skal umsækjandi standast
skriflegt próf í umferðarlöggjöf. Skal prófi þannig hagað, að próftaki merki við
rétt svör á prófverkefnablöðum. er dómsmálaráðuneytið leggur til.

3. gr.
Aftan við 27. gr. laganna bætist nýtt ákvæði:
Við embætti lögreglustjórans í Reykjavík skal færð skrá í spjaldskrárformi

yfir ökuferil handhafa ökuskírteinis í öllum lögsagnarumdæmum landsins. Á skrána
skulu færð brot, er varða öryggisreglur í umferð, svo sem ölvun við akstur, of
hraðan akstur, brot á biðskyldu, stöðvunarskyldu eða almennum umferðarrétti, brot
á reglum um umferðarljós o. s. frv. Í skrána skal enn fremur færð aðild ökumanna
að umferðarslysum og óhöppum, sem lögregluskýrslur eru gefnar um, hvort sem
aðili er talinn í sök eða ekki. Lögreglustjórar og dómarar tilkynni til ökuferilsskrár
afgreiðslu á framangreindum brotum svo og aðild ökumanna að umferðarslysum
eða óhöppum. Dómsmálaráðherra setji nánari reglur um hvaða brot skuli færð á
ökuferilsskrá og hvernig haga skuli upplýsingaskiptum milli ökuferilsskrár og ein-
stakra lögsagnarumdæma. Komi í ljós að ökumaður eigi ítrekað sök á umferðar-
slysi eða gerist ítrekað brotlegur gegn öryggisreglum í umferð verði það tilkynnt
lögreglustjóra í viðkomandi umdæmi. Skal þá beitt ökuleyfissviptingu til bráða-
birgða. Ríkissaksóknari gefi út leiðbeiningar um vægi einstakra brota og tímalengd
í ökuferilsskrá, svo og um framkvæmd bráðabirgðaökuleyfissviptingar.

4. gr.
Lög þessi öðlast þegar gildi.

Greinargerð.
Lagafrumvarp þetta hefur verið flutt á tveimur undanförnum þingum, en ekki

hlotið afgreiðslu. Má ætla, að ágreiningur um ákvæði um lögbundna notkun ör-
yggisbelta í bifreiðum hafi valdið þar mestu um, en það ákvæði hefur nú verið
fellt út og einnig ákvæði um ökuskóla. Þær greinar, sem eftir standa, ættu ekki
að valda ágreiningi. Þær hníga allar að sama marki: að auknu aðhaldi og eftirliti
með því, að umferðarreglur séu haldnar, og að auknum kröfum um almenna hæfni
og ábyrgð ökumanna. Það er álit Umferðarráðs, að lögfesting þeirra ákvæða, sem
frumvarpið felur í sér, mundi stuðla að stórauknu öryggi í umferðinni. Ábyrgir
aðilar í umferðarmálum hafa staðhæft, að aðalorsök hins óhugnanlega fjölda slysa og
dauðsfalla í umferðinni að undanförnu séu þverbrotnar umferðarreglur. Það varðar
Því miklu, að löggjafinn fyrir sitt leyti reyni að kveða niður það virðingarleysi
fyrir settum reglum, sem í dag virðist háskalega almennt og veldur fjölda einstakl-
inga harmi og þjáningu og þjóðfélaginu í heild stórkostlegu fjárhagslegu tjóni.

tLgr. frv. er kveðið svo á, að gildistími bráðabirgðaökuskírteina skuli lengdur
úr einu í tvö ár. Skýrslur um umferðar slys sýna, að slysatíðni er mjög há hjá



ungum ökumönnum, sérstaklega þó 2~3 fyrstu árin. Eftir að ökumaður hefur haft
bráðabirgða skírteini í eitt ár fær hann samkv. núgildandi lögum fullnaðarskírteini,
sem gildir í 10 ár frá útgáfudegi. Getur þetta m. a. leitt til þess, að ökuleyfishafi
telji sér alla vegi færa með fullnaðarskírteini upp á vasann. Rannsóknir hafa leitt
í ljós, að fyrstu 5 ökumannsárin eru hættulegust. Lögleiðing bráðabírgðaskírteínis
var nýmæli og skref fram á við, en til að slík ráðstöfun hafi enn meiri áhrif er
nauðsynlegt að lengja þennan tíma i tvö ár að minnsta kosti. ísland eitt Norður-
landa hefur lágmarksaldur til ökuprófs 17 ár. A hinum Norðurlöndunum öllum
er hann 18 ár og er svo víða annars staðar í Evrópu. Það kann að vera fullróttæk
ráðstöfun að hækka lágmarksaldurinn. Þess í stað er mælt með þvi að gildistími
bráðabirgðaskírteinis sé lengdur í tvö ár.

Samkv. 6. mgr. 27. gr. umferðarlaga er heimilt að ákveða, að við endurnýjun
fullnaðarskírteinis skuli hlutaðeigandi ganga undir skriflegt próf i umferðarlög-
gjöf. Þessari heimild hefur ekki verið beitt. því er lagt til í 2. gr. þessa frv., að nú
verði slíkt próf gert að skyldu. Hér er ekki átt við skriflegt próf sambærilegt því,
sem fram fer við ökuprófið sjálft, heldur eingöngu könnun til upprifjunar á helstu
umferðarreglum (t. d. 10-20 spurningar, sem svara verður á 15 mínútum). Þetta
leiðir til þess, að flestir þeir, sem endurnýja ökuskírteini sitt, munu rifja upp um-
ferðarreglurnar, enda nauðsynlegt, m. a. vegna breytinga, sem á þeim verða, lögleið-
ingar nýrra umferðarmerkja o. s. frv.

Mistakakerfið eða punktakerfið eins og það er stundum nefnt, er i dag talin ein
árangursríkasta slysavörnin. Athygli manna víða um heim hefur í vaxandi mæli
beinst að þessu kerfi. Hér er um að ræða aðferð til þess að auðvelda þeim, sem
gefa eiga út ökuleyfi, að fylgjast með öku ferli manna og leggja mat á það hverjir
þurfi endurhæfingar við og hvenær. Samkvæmt mistakakerfinu hafa brot á umferðar-
lögum og reglugerðarfyrirmælum mismunandi gildi eftir þvi hversu alvarleg þau
eru. Mistakakerfið er fyrst tekið upp í Connecticut í Bandaríkjunum 1947. Síðan hefur
það verið tekið upp í öllum ríkjum Bandaríkjanna og víða í Evrópu. Má nefna sem
dæmi Frakkland, Þýskaland, Svíþjóð, Sviss og að nokkru í Englandi. í Sovétríkj-
unum er reynt mistakakerfi. þótt það sé nokkuð frábrugðið því kerfi sem almennt
tíðkast. Ráðherranefnd Evrópuráðsins hefur mælt eindregið með því að punkta-
kerfið verði tekið upp í öllum löndum sem aðild eiga að ráðinu. t nær öllum löndum
eru reglur sem takmarka rétt manna til aksturs. Reglur þessar hafa fyrst og fremst
byggst á læknisfræðilegum atriðum, svo sem að maður hefur skerta sjón eða' að
hann hafi orðið fyrir einhverjum veikindum sem gera hann óhæfan til aksturs. Í
vaxandi mæli þarf að takmarka ökuréttindi vegna umferðar brota. Þjóðfélagið verð-
ur að hindra, að óhæfur ökumaður sé á ferli í umferðinni. Réttindamissir getur
undir mörgum kringumstæðum reynst árangursrík slysavarnaaðgerð, bæði frá sjón-
armiði einstaklingsins og almennings. Viss fjöldi mistaka (punkta) veldur öku-
skírteínissvíptíngu í ákveðinn tíma. Ökuleyfissvipting í fyrsta sinn er yfirleitt stutt
eða tveir til þrír mánuðir og þá miðað við það, að viðkomandi fari á námskeið
til þess að rifja upp helstu umferðarreglur. Forsenda þess, að unnt sé að koma
upp slíku kerfi hér á landi, er að haldin sé ökuferilsskrá yfir alla ökumenn á ein-
um stað. Frumvarpið gerir ráð fyrir, að ökuferilsskráin verði færð við embætti
lögreglustjórans í Reykjavík, enda gefa lögreglumenn i Reykjavík yfir helming
allra lögregluskýrslna um umferðarslys og umferðarbrot. Við embætti lögreglu-
stjórans í Reykjavík hefur verið færð ökuferilsskrá um rúmlega 10 ára skeið. Ljóst
er að starf þetta hefur borið góðan árangur, og fyrir 4 árum var tekin upp sú
nýbreytni að boða þá ökumenn, sem höfðu slæman feril, til könnunar á aksturs-
þekkingu. Tillaga, sem í 3. gr. frv. felst, miðar að því að renna styrkari stoðum
undir þetta starf og beita ökuleyfissviptingu í vaxandi mæli. Það kemur einnig
til greina, að ökuferilsskrá verði færð hjá embætti ríkissaksóknara, sem hefur með
höndum sakaskrá ríkisins, eða hjá Umferðarráði, sem hefur með höndum skrán-
ingu umferðarslysa.


